
GOUVÈNÈ CUOMO ANONSE REFÓM NAN ENDISTRI ENÈJI SÈVIS PIBLIK 

 
Nouvo kondisyon pral asire enèji fyab ak pwòp ki pa koute chè pou konsomatè yo 
 
 
Gouvènè Andrew M. Cuomo jodia te anonse nouvo refòm nan endistri enèji ak sèvis 
piblik la, sa ki egzije entegrasyon enèji efikas, solè, van, ak lòt teknoloji enèji pwòo sou 
rezo a nan fason pou redwi fakti elektrik ak bay konsomatè yo plis kontwòl sou 
itilizasyon enèji yo. Devlopman inove sa yo fè pati nan plan vizyon Refòme Enèji 
Gouvènè a, yon strateji konplè pou bay enèji fyab, ki pi pwòp ak pi bon mache pou tout 
Nouyòkè yo. 
 
“Yon ekonomi 21yèm syèk bezwen yon sistèm rezo elektrik 21yèm syèk, e refòm sila yo 
pral asire ke Nouyòkè yo jwenn pi bon sèvis posib pou sèvis piblik yo pandan lap 
amelyore ekonomi an nan tout eta,” te deklare Gouvènè Cuomo. “Eta sa a gen bezwen 
pou yon sistèm enèji efikas ak modèn, e nou fyè pou nou pran etap yo pou bati yon 
chemen ki dirab pou bay enèji nan chak kay nan New York.” 
 
Sistèm elektrik peyi a pratikman pat chanje depi Thomas Edison te devlope premye 
rezo elektrik peyi a nan Lower Manhattan nan ane 1884. Chanjman yo te anonse jodia 
pral mande pou sèvis piblik yo kowòdone epi fè patenarya avèk lòt konpayi ak 
antreprenè yo pou bay sèvis enèji lokal, pwòp ak solisyon pou kliyan yo. Sa a pral 
amelyore epi pèmèt: 

• Konpetisyon: Lè yo limite sèvis piblik yo pou posede pwodiksyon enèji lokal ak 
lòt resous enèji yo, kliyan yo pral benefisye de yon mache ki pi konpetitif, avèk 
sèvis piblik kap travay ak fè patenarya avèk lòt konpayi ak konpayi sèvis yo. 
 

• Pwoteksyon Kliyan: Etabli sansibilizasyon elaji ak pwoteksyon konsomatè yo 
pral benefisye kliyan yo ki gen revni fèb ak modere epi ankouraje pi gwo 
transparans ak angajman kominotè 
 

• Pwogram Efikasite Enèji: Egzije sèvis piblik pou amelyore pwogram enèji 
efikas yo ki ankou pral redwi fakti sèvis piblik kliyan ak redwi emisyon green 
house nan tout eta 

Yon kantite lòt pwoblèm enpòtan ki kondwi a bezwen pou refòme mache elektrisite New 
York, enkli lefèt ke kliyan elektrik New York yo —te peye antyèman apeprè $30 milya 
dola pral bezwen pou depanse sou pwochen deseni an pou kenbe rezo elektrik la jan li 
egziste kounye a, konpare avèk $17 milya sou 10 ane ki te pase yo. Anplis, kòm 
evènman move tan ap kontinye afekte kominote yo toupatou nan eta nou an, li vini 
deplizanpli klè ke yo dwe pran mezi enpòtan pou redwi epi adapte a chanjman klima se 
yon règleman nesesè pou nenpòt gouvènman eta ki responsab. 
 
Richard Kauffman, ki antanke Prezidan Enèji & Finans pou New York ap dirije Strateji 
Refòme Vizyon Enèji a nan non Gouvènè a, te deklare, “Jodia nou te rann li posib pou 
Eta New York kaptire benefis anviwonman ekonomik fòmidab nouvo inovasyon enèji 
pwòp ak envestisman li ka bay. Lè yo egzije pou sèvis piblik yo modènize modèl biznis 
yo epi reponn a demann kliyan yo kap evolye, New York ap angaje pou fòje yon nouvo 
chemen pou devlope yon rezo elektrik dinamik ki oryante vè kliyan ki anmezi pou 
kondwi mache enèji pwòp nan echèl la.” 
 
Audrey Zibelman, Prezidan Komisyon Sèvis Piblik Eta, te deklare, “Etap patikilarite Eta 
New York ap pran jodia pral re-oryante alafwa endistri elektrik la ak pwosesis 
tarifikasyon nan direksyon yon apwòch ki santre sou konsomatè a ki eksplwate nouvo 
teknoloji ak mache yo. Menm jan tankou entènèt la ap revolisyone kominikasyon an, 
endistri andetay ak medya yo, se konsa tou yap fè yon sistèm reglèmantasyon 
modènize ak livrezon elektrisite pou bay konsomatè yo valè maksimòm pou lajan enèji 
yo. Avèk aksyon nou, nou etabli fondasyon pou deklanche inovasyon nan tout endistri a 
sa ki pral sipòte yon sistèm enèji ki dirije sou konsomatè a ki reponn a bezwen 
ekonomik ak anviwonmantal New York.”  
 
Gen plizyè santèn inovatè teknoloji ak konpayi tyès pati yo nan New York, tankou sèvis 
enèji, founisè andetay ak demann jesyon, yo tout prè pou ede redwi fakti enèji lè yo bay 
kliyan yo pi gwo kontwòl sou ki kantite enèji yo konsome ak ki kote enèji a soti. Avèk 
desizyon jodia, konpayi sa yo pral devlope pwodui ak sèvis ki pral pèmèt angajman total 
kliyan an. 
 
Pou reponn a bezwen kliyan yo, sèvis piblik yo pral travay avèk founisè enèji pwòp yo 
pou pote nouvo inovasyon teknoloji pwòp nan rezo elektrik la, asire ke tout kliyan yo 
resevwa enèji ki pa koute chè, fyab e ki sekirize. 
 
Refòm règlemantasyon fondamantal ki anplas la ki te fòme an gran pati pa patisipasyon 
ak kòmantè dirèk plis pase 1,000 Nouyòkè, enkli anpil lejislatè lokal ak nan eta, 
òganizasyon defans ak kominotè yo. Etap yo te pran jodia konsistan avèk pwojè Plan 
enèji Eta, ki mande pou itilize mache yo ansanm avèk refòme teknik règlemantasyon yo 
nan fason pou atenn ogmantasyon efikasite sistèm nan, rediksyon kabòn ak otonomi 
kliyantèl la. 
 
Anba inisyativ stratejik Gouvènè Cuomo “Refòme vizyon enèji” Eta New York aktivman 
ap stimile inovasyon enèji pwòp, pote nouvo envestisman, amelyore chwa konsomatè a 
pandan lap pwoteje anviwonman ansanm avèk dinamize ekonomi New York nan nivo 



 

Haitian Creole 

lokal ak eta. Lè yo deklanche inovasyon, New York ap aplike yon nouvo apwòch nan 
tout eta, bay kliyan yo nouvo opòtinite pou ekonomize enèji, pwodiksyon enèji lokal, ak 
amelyore fyabilite pou bay sèvis elektrik ki pi ansekirite, pwòp ak a bon mache pou tout 
kliyan yo. Lè yo deklanche mache yo, atravè inisyativ nan tout eta tankou Fon Enèji 
Pwòp ak $1 milya NY Green Bank, New York ap avanse pou divèsifye sipò l nan 
endistri enèji pwòp pou adrese obstak mache a epi atire kapital prive ki nesesè pou 
reyalize devlopman ekonomik eta ak objektif anviwonmantal yo. Lè yo abilite kominote 
yo ak kreyasyon travay atravè pwogram tankou Community Solar NY ak K-Solar pou 
lekòl yo, konpetisyon $40 milyon dola NY-Prize pou kominote mikwo-rezo ak inisyativ 
$1 milya dola NY-Sun, New York ap ogmante enèji enstitisyon eta li yo ak ajans 
gouvènman pou entegre resous enèji lokal epi satisfè bezwen kominote New York yo.  

